
I ORDO AD VISITANDUM INFIRMUM.


1439C

 Cum ingreditur sacerdos ad visitandum infirmum primum dicat: Pax huic domui III. Et Resp. Et cum spiritu tuo. Deinde antiph. Benedic, Domine, domum istam. Et aspergatur aqua benedicta cum odore incensi. Postea dicat Orationes: 

Domine Deus, qui per apostolum tuum locutus es, etc. 




 Alia. 


Dominum Jesum Christum cum omni supplicatione, rogemus, etc.




 Alia. 


Succurre, Domine, infirmo isti N., et medica eum 1439D spiritali medicamine, ut pristinae sanitati restitutus gratiarum tibi sanus referat actiones. Per.




 Alia. 


Deus qui famulo tuo Ezechiae ter quinos annos ad vitam, etc.




 Alia. 


Respice, Domine, famulum tuum in infirmitate sui corporis, etc.




 Alia. 


Deus qui humano generi et salutis remedium, etc




 Alia. 


Virtutum coelestium Deus, qui ab humanis corporibus, etc.




 Alia. 


1440C

Domine sancte, Pater omnipotens, aeterne Deus, etc.

 Postea dicat ad infirmum: Quid me vocas, frater? Respondet ille: Ut mihi poenitentiam tradas. Respondet sacerdos: Det tibi Dominus Jesus Christus veniam. Tamen si Dominus respexerit, custodies illam? Respondet: Custodiam.

 Tunc sacerdos faciet crucem e cinere super pectus ejus, et imponet cilicium super caput ejus. Post haec sequitur oratio: 

Deum omnipotentem ac misericordem, qui non vult mortem peccatorum, sed ut convertantur et vivant, fratres charissimi, supplices deprecemur, ut conversum ad veniam rectam famulum suum N. 1440D misericordiae suae veniam propitiatus indulgeat, et si qua sunt culparum suarum vulnera, quae post sacri lavacri undam attraxit; ita in hac publica confessione delicta sanentur, ut nulla in eo cicatricum signa remaneant. Per. 




 Alia. 


Deus justorum gloria, misericordia peccatorum, da huic famulo tuo N. plenam indulgentiae veniam, poenitentiae loco exoratus indulge, ut qui praeterita peccata deplorat, futura mala non sentiat, neque jam ulterius lugendo committat. Dimitte ei omnia crimina, et in semitis eum justitiae placatus restaura: ut securus mereatur deinceps inter tuos bene 1441A meritis currere, et ad pacis aeterna praemia pervenire. Per.




 Alia. 


Domine Deus omnipotens, sempiterne, qui peccatorum indulgentiam in confessione celeri posuisti, succurre lapsis, miserere fessis, ut quos delictorum catena constringit, miseratio tuae pietatis absolvat. Per.

 Tunc infirmus dicat orationem Dominicam et symbolum cum signaculo sanctae Trinitatis. Interroget sacerdos ita: 

Vis dimittere his, qui in te peccaverunt, omnia ut et Deus dimittat tibi omnia peccata tua, ipso dicente: Si non remiseritis hominibus peccata eorum, nec Pater vester coelestis dimittet vobis peccata 1441B vestra? Si non vult dimittere, non suscipias ejus confessionem. Et require eum diligenter si est incestuosus; et si vult dimittere ipsa incesta, da ei poenitentiam; et si non vult, noli dare ei poenitentiam. Et post haec confiteatur omnia peccata sua quantum recordari potest: et post haec dicat haec verba: Multa sunt, Domine, peccata mea in verbis, in factis, in cogitationibus. Et inclinet se ad genua sacerdotis. Tunc dicat sacerdos orationem post confessionem: 

Domine sancte, Pater omnipotentens, aeterne Deus, creator et conservator humani generis, qui peccantium poenitentiam vis potius quam mortem; hunc servum tuum, qui mundi erroribus lapsus, atque diaboli infestatione deceptus, prostratus jacet: ante conspectum majestatis tuae, tu qui pius es et 1441C misericors, respice, et erige elisum, solve compeditum, illumina caecum, et revoca eum ad salutem. Tu enim per prophetam dixisti: Nolo mortem peccatoris, sed ut convertatur et vivat: concede etiam, Domine, ut fructum dignum poenitentiae peragat, et perpetuam veniam percipere mereatur, et Ecclesiae tuae sanctae conjunctus gratuletur. Per. 




 Alia. 


Da nobis, Domine, ut sicut publicani precibus et confessione placatus es, ita et huic famulo tuo N. placare, Domine, et precibus ejus benignus aspira, ut in confessione flebili permanens, et petitione perpetua clementiam tuam clementer exoret, sacrisque altaribus et sacramentis restitutus, rursus coelesti 1441D gloriae mancipetur. Per.




 Alia. 


Omnipotens et misericors Deus, confitenti tibi huic famulo tuo N. delicta pro tua pietate relaxa, ut non plus ei noceat conscientiae reatus ad poenam, quam indulgentia tuae pietatis ad veniam. Per.




 Alia. 


Respice, Domine, propitius super hunc famulum tuum N., etc.




 Conversus ad infirmum dicet: 


Misereatur tui omnipotens Deus, et dimittat tibi Dominus peccata tua, liberet te ab omni malo, conservet in omni bono, et perducat te in vitam aeternam. Amen.




 Alia. 


1442A

Benedicat te Deus Pater, custodiat te Jesus Christus, etc.

Benedicat te Deus Pater, sanet te Dei Filius, etc 




 Alia. 


Omnipotens sempiterne Deus qui subvenis in periculis, etc.




 Benedictiones super infirmum 


Dominus Jesus Christus apud te sit, ut te defendat, etc.

Benedicat te Deus coeli, etc.

Benedicat te Deus Pater, qui in principio cuncta creavit, etc.

Deus Pater, Deus Filius, Deus Spiritus sanctus, 1442B etc. 




 Oratio ad communicandum infirmum. 


Salvator noster Redemptorque omnium, qui non solum poenitentibus, sed etiam his qui nec ad te venire cupiunt, veniam ultroneus, ac propitius miserator indulges, te supplices quaesumus, ut hunc famulum N. ad corporis et sanguinis tui communionem indulta venia coelesti benedictione perducas. Per.




 Alia. 


Exaudi nos, Domine Deus noster, et praesta ut per manus impositionem nostrae descendat super hunc famulum tuum idoneitatis auxilium, qui omnibus lapsis veniam libenter ignoscis, et satisfactionem contentus ad te complecteris reverti, da ei ut communionis 1442C recepta gratia, referat de saeviente hoste victoriam, quatenus divinis redditus mensis, coelesti pane saturetur. Per.

 Tunc jubeat sacerdos recitare Pater noster; et cum perfecerit dicat collectam sequentem. 

Humili mente, charitateque devota, immensum atque clementem Deum invisibilem petimus, ut lapsorum gemitus atque obsecrationes exaudiat, oblivioni tradat priorum actuum maculas, ut eumdem N. sub indulgentia pietatis suae ad sacrae communionis participationem perducat. Per




 Hinc detur sacrificium infirmo ita dicendo. 


Corpus et sanguis Domini nostri Jesu Christi sint tibi ad perpetuam salutem hic et in aeternum. Amen.




 Post haec sequitur oratio. 


1442D

Domine sancte, Pater omnipotens, aeterne Deus, te fideliter deprecamur, ut accipienti fratri nostro N. sacrosanctum corpus et sanguinem Domini nostri Jesu Christi Filii tui, tam corporis, quam animae sit salus. Per eumdem Dominum.




 Reconciliatio poenitentis ad mortem. 


Deus misericors, Deus clemens, etc.

 Hic ungendus est infirmus de oleo sancto. Tunc si episcopus affuerit, imponat sive sacerdotis, sive cujus, cunque infirmi capiti manum: alioquin presbyter reconcilians presbytero infirmo manum superponere non debet. Caeteris vero infirmis superponat manumet dicat hanc orationem: 

 1443AOmnipotens Deus, qui in nomine Unigeniti sui misit Spiritum sanctum, etc




 Postea accepta ampulla cum oleo dicat: 


Per istam unctionem et Dei benedictionem mundentur ab omni sorde peccati, et sanctificentur manus, et os, cor quoque, tactus, odoratus, sensus, visus, auditus et gustus, totum corpus et anima tua, ut idoneus efficiaris ad invocandum in nomine ejusdem Dei nostri. Reddat tibi Dominus laetitiam salutaris sui, et spiritu principali confirmet te; Spiritum sanctum innovet in visceribus tuis, et ne auferat illum a te, sed benedictio Dei Patris, et Filii, et Spiritus sancti descendat superte, quae copiosa supra defluat, et in extrema totius corporis tui descendat, interius exteriusque te repleat atque circumdet, et sit semper 1443B tecum. Amen.




 Sic denique ungat aegrotum, dicens has orationes vicissim. 


In nomine Patris, et Filii, et Spiritus sancti, sit tibi haec perunctio olei sanctificationis ad purificationem mentis et corporis.




 Item. 


In nomine Patris, et Filii, et Spiritus sancti, ungo te oleo sancto in remissionem tuorum omnium peccatorum in vitam aeternam. Amen.

 Dum inungitur aegrotus, dicatur antiphona: Sana me, Domine. etc. Sequuntur octo psalmi ad imitationem octo beatitudinum, sive ad spem octavae diei resurrectionis. Domine, ne in furore 1. Ad te levavi. 1443C Beati quorum. Domine, ne in furore 2. Domine, exaudi 1. De profundis. Domine, exaudi 2. Kyrie eleison. Pater noster. Capitula. Ego dixi, Domine, miserere mei. Convertere, Domine. Salvum fac servum tuum. Domine conserva eum. Domine, opem fer ei super lectum. Mitte ei, Domine. Nihil proficiat. 




 Oratio in superciliis oculorum. 


Ungo oculos tuos de oleo sanctificato, ut quidquid illicito visu deliquisti, hujus olei unctione expietur. Per Dominum.




 Ad aures deintus. 


Ungo aures sacrati olei de liquore, ut quidquid delectatione nocua auditus admissum est, medicina salutaris evacuet. Per.




 Ad nares in summitate. 


1443D

Ungo has nares de oleo sacrato, ut quidquid noxie contractum est odoratu superfluo, ista emundet medicatio. Per.




 Ad labia exterius. 


Ungo labia ista consecrati olei medicamento, ut quidquid otiosa vel criminosa peccasti locutione divina clementia miserante expietur hac unctione. Per Dominum




 Ad manus exterius. 


Ungo has manus de oleo consecrato, ut quidquid illicito vel noxio opere peregerunt, per hanc unctionem evacuetur. Per.




 Ad pedes. 


1444A

Ungo hos pedes de oleo benedicto, ut quidquid superfluo vel nocuo incessu commiserunt, ista aboleat perunctio. Per.

 Deinde ungatur in gutture, in collo, in scapulis, in umbilico, seu in loco ubi plus dolor imminerit perungatur. Hoc enim faciunt, ut si aliqua macula adhaesit, hac medicina Dei sanetur, et tunc dicantur istae orationes super eum. 

Inungo te de oleo sancto in nomine Patris, et Filii, et Spiritus sancti, ut non lateat in te spiritus immundus, neque in membris, neque in medullis, neque in ulla compagine membrorum, sed in te habitet virtus Christi altissimi et Spiritus sancti, quatenus per hujus orationem mysterii, et per hanc 1444B sacrati olei unctionem atque nostram deprecationem virtute sanctae Trinitatis medicatus, sive fotus, pristinam et melioratam recipere merearis sanitatem. Per Dominum nostrum.




 Oratio post unctionem olei. 


Jesu, Salvator noster et Domine, qui es vera salus, et medicina, etc

 His expletis communicet eum. 




 Orationes post communionem. 


Propitietur Dominus cunctis iniquitatibus tuis, etc.

Deus, qui confitentium tibi corda purificas, etc.

Omnipotens sempiterne Deus, qui aegritudines animarum, etc.

 1444CDominum nostrum Jesum Christum cum omni supplicatione, etc.

 Sequitur missa pro infirmo. Item alia missa pro infirmo qui proximus est morti. 




II


 Ad noct. sexta Sabbati vel septima Sabbati non pulsatur signum, neque ad cursus per diem, sed tanguntur tabulae. In Parasceve, hoc est feria sexta, ad officium statim incipiat lector: Lectio Oseae prophetae. Haec dicit Dominus Deus in tribulatione sua. R\. Domine, audivi, etc. Lectio libri Exodi. In diebus illis dixit Dominus ad Moysen et Aaron. Tract. Eripe me, Domine. Passio Domini nostri Jesu Christi secundum Joannem. In illo tempore egressus est Jesus transtorrentem, 1444D etc.

 Finita passione, dicuntur orationes pro omni Ecclesia et ejus ordinibus: quibus peroratis, corpus Dominicum pridie consecratum fertur in patena. et ponitur super altare. Sacerdos vero accedens ad altare dicat Oremus, praeceptis salutaribus moniti, etc. Et cum dixerit: Per omnia saecula saeculorum, sumit de sancta, et ponit in calicem nihil dicens: quia ipso die non conceditur ei salutare poculum. Ita fiunt omnia per ordinem, quando finitae fuerint orationes Istae a sacerdote, sicut supra scriptum est: Oremus, dilectissimi nobis, pro Ecclesia sancta Dei, etc.

 Interea procedunt duo cantores portantes crucem juxta positionem loci retro altare, et dicant cum lenitate 1445A vocis: Popule meus, etc. Similiter stent duo ante crucem: respondeant in eadem voce antiphonam Agios, etc. Graeca Graece, Latine etiam eamdem omnis tertio reincipit chorus: Sanctus Deus, etc. Post trinam vero decantationem, nudatur crux syndone quo tegebatur, et respicientes qui eam psallendo deduxerint in populum, incipiunt antiphonam hanc alta voce: Ecce lignum crucis, in quo salus mundi pependit: venite, adoremus. Psal. Beati immaculati

 Sacerdos autem descendat reverenter cum compresbyteris et diaconibus, et adoratam deosculatur crucem: similiter et reliqui post ipsos ordinibus suis. Indeque reascendens sacerdos ad altare, communicat et omnis clerus post ipsum; et populus. Sequuntur antiphonae et rursus: Crucem tuam adoramus, ut in 1445B Miss. Rom. 

Agnus Dei non canunt, neque communionem; sed communicantibus omnibus, expleta sunt omnia. 




III


 Sabbato sancto Paschae agitur primum litania septena propter septiformem Spiritus sancti gratiam. Agnus Dei non canitur, nisi in terna litania, quae ad introitum canitur 




ORDO BAPTISTERII DICENDUS UBI EVENERIT.


 Prius tribus vicibus insufflat, et dicit quod sequitur: Exi ab eo, spiritus immunde, et da locum Spiritui sancto paraclito in nomine Patris et Filii, et Spiritus sancti.

 1445CAccipe signum crucis tam in fronte, quam in corde, etc., ut in lib. Sac. S. Gregor. 

 Postea facies crucem in fronte, et in pectore: Signum crucis et Salvatoris Domini nostri in fronte tua pono. Signum crucis Salvatoris Domini nostri Jesu Christi in pectore tuo pono. Signum crucis Salvatoris Domini nostri Jesu Christi in pectore tuo pono

 Deinde dices orationem. Omnipotens sempiterne Deus, Pater Domini nostri Jesu Christi, respicere dignare, etc. 




 Alia 


Preces nostras, quaesumus, Domine, clementer exaudi et hunc electum, etc.




 Alia. 


Deus, qui humani generis ita es conditor, etc.




 Benedictio salis ad dandum catechumeno. 


1445D

Exorcizo te, creatura salis, etc., ut in Sacr. S. Greg. papae. 

 Hac oratione expleta, accipiat sacerdos de eodem sale, et ponat in ore infantis dicendo illi: Accipe sal sapientiae propitiatus in vitam aeternam 




 Oratio. 


Deus Patrum nostrorum, etc., ut in lib. Sacr. S. Greg. papae. 




 Super masculos. 


Deus Abraham, Deus Isaac, etc., ibid. Ergo, maledicte, ibid. 




 Super feminas. 


1446A

Deus coeli, Deus terrae, etc., ibid 




 Super masculos. 


Deus, immortale praesidium, etc.

Audi, maledicte Satana, etc.

Deus Abraham, Deus Isaac, Deus Jacob.




 Super masculos. 


Exorcizo te, immunde spiritus, etc.




 Item super feminas. 


Exorcizo te, immunde spiritus, etc.

 Inde tangat aures de sputo, et dicat ei: Effeta, quod est adaperire, in odorem suavitatis. Tu autem effugare, diabole, appropinquabit judicium Dei.

 1446B Deinde oret his verbis: Nec te latet, Satana, etc.

 Postea vero tangat pectus et inter scapulas de oleo exorcizato crucem faciendo cum pollice, et vocato nomine ejus dicat ei interrogando: Abrenuntias Satanae? R\. Abrenuntio.

 Interrog. Et omnibus operibus ejus? R\. Abrenuntio.

 Interrog. Et omnibus pompis ejus? R\. Abrenuntio.

Et ego linio te salutis in Christo Jesu Domino nostro in vitam aeternam. Pax tibi.

 Hoc expleto, cum litania descendat ad fontem benedicendum, et dicat: Dominus vobiscum. Omnipotens sempiterne Deus, adesto magnae, etc., ut in lib. S. Greg. Per omnia saecula. Qui invisibili potentia, etc. Gratiam de Spiritu sancto. Hic dividitur aqua in modum 1446C crucis. Qui hanc aquam regenerandis hominibus praeparatam, etc. Hic mutat vocem sicut lectionem legens: Haec nobis praecepta servantibus, etc. Hic non sufflare, sed aspirare debes: Tu has simplices aquas, etc. Hic deponantur duo cerei in aqua: Descendat in hanc plenitudinem fontis, etc. Deinde accipiens sacerdos vas cum chrismate fundat ex ea in cruce super ipsam, et dicat: In nomine Spiritus sancti paracliti sanctificetur et fecundetur fons iste. Et miscens ea manu sua cum aqua, aspergat tam super fontem, quam super populum circumstantem 

Credis in Deum Patrem omnipotentem, creatorem coeli et terrae? R\. Credo

 Interrog. Credis in Jesum Christum, Filium ejus unicum, Dominum nostrum natum et passum? 1446D R\. Credo.

 Interrog. Credis et in Spiritum sanctum, sanctam Ecclesiam catholicam, sanctorum communionem, remissionem peccatorum, carnis resurrectionem, vitam aeternam? Amen. R\. Credo.

 Interrog. Vis baptizari? R\. Volo

 Et accipiens eum a parentibus sacerdos mergat sub trina mersione, sanctam Trinitatem semel vocans, ita dicendo: 

Baptizo te, in nomine Patris, et Filii, et Spiritus sancti. Ut autem surrexerit a fonte, faciat presbyter signum crucis de chrismate cum pollice, et dicat hanc orationem: 

 1447ADeus omnipotens et Pater Domini nostri Jesu, etc., ut in lib. Sacram. S. Greg. 

 Deinde accipiat sacerdos vestem candidam, ponat super caput, et dicat ei: Accipe vestem candidam et immaculatam, quam perferas ante tribunal Domini nostri Jesu Christi, habeasque vitam aeternam, et vivas in saecula saeculorum. Amen.

 Et vestitur infans vestimentis suis. Si vero episcopus adest, statim confirmari oportet de chrismate, et postea communicare. Et si episcopus deest, a presbytero communicetur, et dicat orationem: 

Corpus et sanguis Domini nostri Jesu Christi custodiat te in vitam aeternam. Amen. 




 Oratio 


Omnipotens sempiterne Deus, qui regenerare dignatus 1447B es, etc.




 Oratio ad baptizandum infirmum. 


Medelam tuam deprecor, Domine sancte, etc., ut in lib. Sacram. S. Gregor. 

 Tangat ei nares et aures de sputo dicens: Ephpheta. Tangat et pectus et inter scapulas dicens: Abrenuntias? 




 Benedictio fontis. 


Exorcizo te, creatura aquae, etc., in remissionem peccatorum, in nomine ejusdem Domini nostri Jesu Christi, qui venturus est.

 Interrog. Credis in Deum Patrem? Et tunc baptizas et linis eum de chrismate crucem faciendo in vertice ejus ac dicens: Deus omnipotens, Pater Domini 1447C nostri Jesu Christi, etc. Accipe vestem candidam, etc. 




 Benedictio cerei in Sabbato sancto. 


Exsultet jam angelica turba, etc.

 Post haec leguntur lectiones secundum Gregorium hoc modo. 

 Sequitur litania quinta propter quinarium videlicet sensum pro quo orat Ecclesia, ut his aperiat Deus qui baptizantur 

 Sequitur litania trina ob reverentiam sanctae Trinitatis, Kyrie eleison, etc.

 Cum cantor dixerit Fili Dei, te rogamus audi nos, mutata voce dicat: Accendite, Tunc erigunt se diaconi ab oratione, et tamen sese non osculantur juxta morem. Cantor autem in eadem voce subsequatur dicens. 1447D Agnus Dei. Expleta litania, sacerdos incipiat Gloria in excelsis Deo. Oratio: Deus qui hanc sacratissimam. Lectio Epistolae beati Pauli apostoli ad Colossenses. Fratres, si consurrexistis cum Christo, etc. Alleluia. V\. Confitemini. Tract.: Laudate. Lumen vero ante Evangelium non portatur, offerenda non canitur neque communio. Sequentia sancti Evangelii secundum Matthaeum. In illo tempore, vespere autem Sabbati, etc. Secreta: Suscipe. Praefatio: Te quidem omni tempore. Communicantes et noctem sacratissimam. etc. Hanc igitur, etc., ut in Missali Rom. Statim incipiant vesperas canonicas in directum psallentes. Capitulum non dicatur, nec versus, sed incipiatur antiph.: Vespere autem Sabbati. Ad complendum. 1448A Spiritum nobis, Domine, etc., ut in Missali Rom. 




IV DE AGONIZANTIBUS.


 Cum anima in agone sui exitus dissolutione corporis visa fuerit laborare, fratres conveniant omnes, et canantur septem poenitentiae psalmi, atque agenda est litania, prout temporis permiserit ratio, et secundum quod egressus ejus causa potuerit perspici, vel aestimari. 




 Sequitur oratio post litaniam: 


Suscipe, Domine, animam famuli tui N. n bonum. Libera eam ex omnibus periculis infernorum, et de laqueis poenarum et ex omnibus tribulationibus tartari.

 1448BLibera, Domine, animam ejus, sicut liberasti Enoch et Eliam, etc.

 Sequitur R\. Subvenite, sancti Dei.

V\. Suscipiat te Christus, etc. 




 Quo finito, dicatur pro eo haec oratio sive commendatio: 


Tibi, Domine, commendamus, etc.

Misericordiam tuam, Domine sancte, Pater omnipotens, etc.

 Si autem quidquam supervixerit, canantur alii psalmi, sive legantur Passiones Christi, vel iterum agatur litania usquequo anima corpore terrenae corruptionis absolvatur, in cujus egressu dicatur antiphona: Suscipiat te Christus. Psal.: In exitu Israel.




 Sequitur oratio 


1448C

Omnipotens sempiterne Deus, qui humano corpori animam ad similitudinem, etc.




 Sequitur antiphona: 


Chorus angelorum. Psal.: Dilexi quoniam. Canantur et alii quatuor usque Ad Dominum cum tribularer clamavi.




 Oratio. 


Diri vulneris novitate percussi, etc.




 Tunc roget sacerdos orare pro eo dicens: 


Kyrie eleison. Pater noster. Requiem aeternam. Ne tradas bestiis. Anima ejus in bonis. In memoria aeterna. Non intres in judicium. A porta inferi. Surge, Domine, in requiem tuam.

Partem beatae resurrectionis obtineat, etc. 




 Oratio post lavatum corpus. 


1448D

Suscipe, Domine, animam servi tui N. revertentem ad te, etc

 Sequitur R\. Paucitatem dierum.

V\. Ecce in pulvere sedeo




 Oratio antequam de domo efferatur. 


Suscipe, Domine, animam servi tui N. quam de ergastulo, etc.

Deus cui competit medicinam praestare post mortem, etc.

 Tunc cum R\. Subvenite, sancti Dei, et aliis responsoriis deportetur ad ecclesiam, et cum appropinquatum fuerit, canitur psalmus Miserere mei, Deus, cum antiphona Requiem aeternam. Deinde in ecclesia servetur 1449A corpus defuncti quoadusque pro ejus anima missa canatur. 




 Oratio ad missam. 


Quaesumus, Domine, etc.

 Post celebrationem missae stet sacerdos cum cereis et incenso juxta feretrum, et dicat hanc orationem. 




OREMUS.


Non intres in judicium, etc.

 Sequitur R\. Subvenite. Kyrie, III.

Deus cui omnia vivunt, et cui non pereunt moriendo corpora nostra, etc.

 Sequitur. R\. Antequam nascerer. Kyrie eleison. Ter. Fac, quaesumus, Domine, hanc cum famulo tuo, etc. 




 Tunc roget sacerdos orare pro eo. 


 1449BPater noster. Requiem aeternam. A porta inferi.




 Sequitur oratio. 


Inclina, Domine, aurem tuam, etc. Et sic levatur 1450A de ecclesia cum antiphona Aperite illi portas. Psal. Confitemini Domino. Et deportetur usque ad locum sepulcri. 




 Oratio ante sepulcrum. 


Piae recordationis affectu, etc.1 

 Die autem Dominico non celebrentur agenda mortuorum, nec nomina eorum celebrentur ad missam; sed tantum regum, vel principum, et sacerdotum, vel pro omni populo Christiano oblata vel vota reddantur. Defunctorum autem qui moriuntur die Dominico, Christus Filius Dei ipse det eis requiem, qui semetipsum pro ipsis, vel pro universo genere humano hostiam obtulit. 

 1450B Missa pro defuncto in die tertio, septimo et trigesimo. 







1. Sequuntur plures antiphonae, psalmi, et orationes dicendae ante et post sepultum corpus, quibus subjungitur haec rubrica.

